Mugikortasuna: Arrasaten TAO ezartzeko arrazoia 
Askotan esan izan dugun bezala, Udal honen helburuetako bat da Arrasaten mugikortasun eredu jasangarri bat bultzatzea: Ibilgailu pribatuen erabilera zentzuzkoa egin dadin nahi dugu, oinezkoentzako espazioak irabaztea eta Arrasatearrei herrian mugitzeko beste alternatiba batzuk erraztea. Eta norabide horretan zenbait pauso eman ditugu GANORAZ honez gero: 

Alde Zaharreko oinezko gunearen antolaketa adibidez, duela urtebete hedatu genuen oinezkoen gunea, egoki betetzen zenaren jarraipena indartuz eta, egun, haren eragin positiboa nabarmena da. 

Garraio publikoaren erabilera bultzatzeko, berriz, hiri busaren hiru zerbitzu berri jarri ditugu aurten: Urbanoa San Josepe auzora iristen da martxotik,  azokan geldiuneak egiten ditu asteazken eta ostiraletan eta iaz Instituturako martxan jarri zen zerbitzua  luzatu egin dugu, nahikoa erabiltzaile dituela ikusita. 

TAOren ezarpena ere mugikortasun plana hobetu asmoz dator; aparkalekuetan autoen errotazioa eragiteko ez ezik, autoen zentzuzko erabilpena bultzatzeko (autoa konpartitzeko ohiturak bultzatzeko, autoa beharrezkoa denean bakarrik hartzea e.a.). 
Abenduaren 2an probaldia
 “Uribarri-Loramendi” gunea izango da Arrasateko TAO zerbitzua ezarriko den lehena eta abenduaren 2an probaldi bat hasiko dugu jendea zerbitzuaren funtzionamendura ohitu dadin. Probaldiak hilabete iraungo du eta epe horretan ez da isunik ezarriko. 2014ko urtarrilaren 2an hasiko da zerbitzua, bere horretan, funtzionamenduan. 
Uribarri-Loramendi gunearen ezaugarriak

Arrasateko TAOko 1 gunea,  “Uribarri-Loramendi”,  hiru azpi-eremutan egongo da banatuta:
1.1 Azpi eremua: ( Egonaldi motzeko eremua)

1.2 Azpi eremua:  (Egonaldi ertaineko eremua) 
1.3    Azpi eremua: (Egonaldi luzeko eremua). 
Txartelak eskuratzeko zerbitzua
1.1 eta 1.2. azpiguneetako bizilagunek eta komertzioek aukera dute txartela eskuratzeko eta horretarako Udalak zerbitzu bat jarri du martxan. Bi azpigune hauetako bizilagunei eta komertzioei gutun bat bidali zaie azalduz txartela eskuratzeko zer baldintza bete behar diren eta zer pauso jarraitu txartela eskatzeko.  
	BIZILAGUNEK BERTAKOEN TXARTELAK ESKURATZEKO BETE BEHAR DITUZTEN BALDINTZAK:
	· Ibilgailuaren jabea (ibilgailuaren zirkulazio baimenean hala agertzen dena) Arrasaten erroldaturik egotea TAO jarriko den gunean.

· Indarrean dagoen gidabaimena edukitzea.

· Ohiko helbidea, udal erroldan eta trakzio mekanikodun ibilgailuen gaineko zergaren erroldan, bat izatea.

· Ibilgailua izatea turismo bat edo ibilgailu misto bat. Edozelan ere, salbuetsita daude autokarabanak, hau da, ez da emango txartelik autokarabanentzat.

· Eskatzailea egunean egon behar da Arrasateko Udalarekin dituen betebeharretan (zergapekoak izan edo ez).

	EZINTASUNA DUTEN PERTSONEN IBILGAILUAK:
	Hauek ere atera beharko dute bertakoen txartela, baldintza berberekin.

	TXARTELEN INDAR ALDIA:
	Urtea bukatu arte.

	TASAK ORDAINTZEA:
	Bertakoen txartela eskuratzeko tasa bat ordaindu beharko da. 

2014rako 10 €-koa izango da.

	TXARTELAK NON ESKATU:
	BAZ-en (Udaletxeko Biztanleen Arreta Zerbitzua)

	HITZORDUA:
	Txartelak eskatzeko hitzordua hartu beharko da:

· Telefonoz: 943 25 20 00 / Arrasatetik 010 

· BAZ-en

Hitzordua hartzerakoan NA zenbakia, ibilgailuaren matrikula eta kontaktuko telefono zenbakia emango dira.

	AURKEZTU BEHAR DIREN AGIRIAK:
	Txartela eskatzeko honoko agiriak erakutsi beharko dira BAZ-en:

· NA, pasaportea edo bizileku txartela.

· Gidabaimena.

· Ibilgailuaren zirkulazio baimena.

· Ibilgailuaren fitxa teknikoa.


2014ko urtarrilaren 2a: Zerbitzua bere horretan martxan ezartzea

Urtarrilaren 2an hasiko da zerbitzua bere horretan martxan eta, sei hilabeteko epean, Udalak funtzionamenduaren jarraipen estua egingo duela neurri zuzentzaileak behar diren baloratzeko. Tarte horretan, orain arte bezala, Udalak komunikazio zuzena izaten jarraituko du bertako bizilagunekin, komertzioekin eta unibertsitatearekin, haien ekarpenak jasotzeko. 

Informazioa Udaleko webgunean. 
TAOri buruzko informazio guztia Udaleko webgunean topatu ahalko da: http://www.arrasate-mondragon.org/tao helbidean. 
 
Aparkatze arautuaren tasak
-     Lehen 90 minutuak doakoak dira gune guztietan. 

-     1.1 gunean gehienez 90 minutuz aparkatu daitekeenez, ez dago tarifarik  gune horretarako. 
· 1.2 eta 1.3 Azpi-guneetako tarifak:

	1.2 GUNEA
	1.3 GUNEA

	0 – 89 minutu .…….…. 0,00 €
	0 – 89 minutu .…….…. 0,00 €

	90 – 119 minutu .….…. 0,10 €
	90 – 119 minutu .….…. 0,10 €

	120 – 134 minutu ..…… 0,15 €
	120 – 134 minutu ..…… 0,15 €

	135 – 149 minutu .……. 0,20 €
	135 – 149 minutu .……. 0,20 €

	150 – 164 minutu .……. 0,25 €
	150 – 164 minutu .……. 0,25 €

	165 – 179 minutu ….…. 0,30 €
	165 – 179 minutu ….…. 0,30 €

	
	180 – 194 minutu ..…… 0,35 €

	
	195 – 209 minutu .……. 0,40 €

	
	210 – 224 minutu .……. 0,45 €

	
	225 – 239 minutu ….…. 0,50 €

	
	240 – 254 minutu ..…… 0,55 €

	
	255 – 269 minutu .……. 0,60 €

	
	270 – 284 minutu .……. 0,65 €

	
	285 – 299 minutu ….…. 0,70 €

	
	300 – 314 minutu ….…. 0,75 €

	
	315 – 329 minutu ..…… 0,80 €

	
	330 – 344 minutu .……. 0,85 €

	
	345 – 359 minutu .……. 0,90 €

	
	360 – 374 minutu ….…. 0,95 €

	
	> 375 minutu ….…. 1,00 €


· 1.1 eta 1.2 Azpi-guneko “ohiko” egoiliar txartela: 10 €

· 1.1 eta 1.2 Azpi-guneko “1 motako merkataritza” egoiliar txartela: 20 €

· 1.1 eta 1.2 Azpi-guneko “2 motako merkataritza” egoiliar txartela: 50 €

· Salaketa deuseztatzea: 10 €

-----------------------------------------------------------------------------------
1 ZONAREN FUNTZIONAMENDUA
· TAOren ordutegia 09:00etatik 19:00etara izango da eta ez da zerbitzurik egongo zapatuetan, domekatan, jai egunetan eta abuztuan. 

· Lehenengo ordu eta erdia doakoa izango da gune guztietan eta handik aurrera tarifa bat jarriko da denbora eta azpi-eremu bakoitzaren ezaugarriak kontuan hartuta. (Aurrerago azalduta).

· Baimendutako aparkatzeko gehienezko denbora agortutakoan autoa bertatik mugitu beharko da eta ezingo da berriro 1 zonan aparkatu hiru ordu igaro arte. 

1-1 azpi-eremua Errotazio altuko gunea
- Eremu honetan ordu eta erdiz aparkatu ahalko da gehienez eta doakoa izango da aparkatzea. Hala ere, ibilgailuek makinan tikea atera beharko dute eta bistan jarri beharko dute ibilgailuan. 

- Ordu eta erdiko epemuga pasatakoan ibilgailua erretiratu beharko da eta 1.2 azpi eremuan aparkatu ahalko da, gehinez jota beste ordu eta erdiz. 
- Ordu eta erdiko muga pasa ostean, 1.2 azpi eremuan aparkatu ezean, ezingo da aparkatu 1 Zonan aurrez aipatutako hiru orduko epea pasa arte. 

- 1.1 azpi eremuko egoiliar txartela dutenek bertan aparkatu ahalko dute inolako denbora muga barik. 

1-2 azpi- eremua
- Azpi eremu honetan hiru orduz aparkatu ahalko da gehienez.

- Lehenengo ordu eta erdia doakoa izango da eta hortik aurrera, hiru orduko gehienezko aparkatzeko muga bete arte, denboraren araberako tarifa progresibo bat ezarriko da. 

- Ibilgailua 1.1 azpi-eremutik etorriz gero, aurrez azpi-eremu hartan aparkatuta eman duen ordu eta erdia konputatuko da. 

- Aparkatuta dauden ibilgailu guztiek izan beharko dute jarrita 1.2 azpi-eremuko makina batean ateratako tikea. 

- Baimendutako aparkatzeko gehienezko denbora agortutakoan autoa bertatik mugitu beharko da eta ezingo da berriro 1 zonan aparkatu hiru ordu igaro arte. 

- 1.1 azpi eremuko egoiliar txartela dutenek bertan aparkatu ahalko dute inolako denbora muga barik, eta bertarako ezarriko diren tarifak ordaintzeke. 

1-3 azpi-eremua
- Azpi eremu hau egonaldi luzeko eremua izango da eta ibilgailua bertan eduki ahal izango da aparkatzen den momentutik egun bereko 19:00ak arte.  

- Lehenengo ordu eta erdia doakoa izango da. Hortik aurrera eta aparkatzeko gehienezko epea bete arte ( 19:00 arte) denboraren araberako tarifa progresibo bat ezarriko da tope bateraino.

- Aparkatuta dauden ibilgailu guztiek izan beharko dute jarrita 1.3. azpi-eremuko makina batean ateratako tikea.  

- Baimendutako aparkatzeko gehienezko denbora agortutakoan autoa bertatik mugitu beharko da eta ezingo da berriro 1 zonan aparkatu hiru ordu igaro arte. 

- Azpi-eremu honetan ez dago egoiliarrik eta, honenbestez, ez da egoiliar txartelik emango 1-3 azpi zonarako. 

Pertsona desgaituentzako plazak
Pertsona desgaituentzako destinatutako plazek gainontzeko plazen erregimen bera izango dute. Hau da, tiketa edo dagokien egoiliar txartela ikusgai jarri beharko dute ibilgailuan eta gainontzekoen baldintza berdinak bete beharko dituzte. 

 Egoiliar erregimena
- Egoiliar erregimena izango dute dagokien azpi-eremuan erroldatuta dauden pertsonek. 

- Hiru egoiliar erregimen mota daude eta bakoitzak dagokion txartela izango du: 



- Egoiliar txartel “konbentzionala”  



- Egoiliar txartel “komertziala 1”



- Egoiliar txartel “komertziala 2”

